
	1.ՀՀ ֆինանսների նախարարություն
	17.02.2022թ.

	
	N 01/8-2/2690-2022

	      ՀՀ ֆինանսների նախարարությունը քննարկել է Ձեր 07.02.2022թ. NԳՍ//2727-2022 գրությամբ ներկայացված՝ «Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ սեփականություն հանդիսացող քաղաք Երևան, Նոր-Նորք, Մոլդովական փողոց թիվ 41 հասցեում գտնվող 7-րդ մասնաշենքի 268.3 քառ. մետր մակերեսով 1-ին հարկը հետ վերցնել «Երևանի հենաշարժական համակարգի խախտումներ ունեցող երեխաների թիվ 17 հատուկ դպրոց» ՊՈԱԿ-ից և 3 տարի ժամկետով անհատույց օգտագործման իրավունքով հանձնել «ՎԻՎԱ» բարեգործական հասարակական կազմակերպությանը (այսուհետ՝ Կազմակերպություն)՝ իր կողմից ներկայացված ծրագրով նախատեսված աշխատանքների իրականացման նպատակով:  
Այդ կապակցությամբ, հիմք ընդունելով ֆինանսատնտեսական նախարարական կոմիտեի 25.01.2022թ. նիստի NԿԱ/19-2022 արձանագրության, օրակարգային հարցերի քննարկման 3-րդ կետի 1-ին ենթակետը՝ առաջարկում ենք Կազմակերպությանը անհատույց օգտագործման իրավունքով տրամադրելու վերաբերյալ իրավական ակտի նախագծի հիմնավորումները, ինչպես նաև իրականացվելիք ծրագիրը ներկայացնել առարկայական, հստակ և չափելի (այդ թվում՝ հստակ անդրադարձ կատարելով նաև պայմանագրի կնքման արդյունքում նախատեսվելիք արդյունքային (թվային) ցուցանիշներին, պայմանագրային պարտավորությունների չկատարման և պայմանագրի լուծման հետևանքներին և այլն):
	Ընդունվել է ի գիտություն: Համաձայն ներկայումս գործող ՀՀ կառավարության 17.02.2011թ. «Պետական սեփականություն հանդիսացող անշարժ գույքի Անհատույց օգտագործման տրամադրման կարգը հաստատելու մասին» թիվ 304-Ն որոշմամբ հաստատված կարգի 5-րդ ու 6.2-րդ կետերի՝ հասարակական կազմակերպություններին անշարժ գույքն անհատույց օգտագործման իրավունքով տրամադրվում է համապատասխան ոլորտի կամ տարածաշրջանի զարգացմանն ուղղված՝ ՀՀ կառավարությանն առընթեր պետական գույքի կառավարման վարչության պետի
2013 թվականի դեկտեմբերի 11-ի
N 100-Ն հրամանով հաստատված ծրագրի օրինակելի ձևին համապատասխանող ծրագրի առկայության դեպքում։ Միաժամանակ տեղեկացնում ենք, որ ներկայումս ՀՀ ՏԿԵՆ պետական գույքի կառավարման կոմիտեում մշակվում է ՀՀ կառավարության 17.02.2011թ. թիվ 304-Ն որոշման մեջ փոփոխություններ և լրացումներ կատարելու վերաբերյալ ՀՀ կառավարության համապատասխան որոշման նախագիծ, որի շրջանակներում կկատարվեն նաև սույն հանձնարարականից բխող համապատասխան փոփոխություններ և լրացումներ։

	2. ՀՀ առողջապահության նախարարություն
	14.02.2022թ.

	
	N ԱԱ/22.1/3257-2022

	Ի պատասխան Ձեր 2022 թվականի փետրվարի 7-ի թիվ ԳՍ//2727-2022 գրության հայտնում եմ, որ Առողջապահության նախարարությունը չի առարկում Հայաստանի Հանրապետության սեփականություն հանդիսացող քաղաք Երևան, Նոր-Նորք, Մոլդովական փողոց թիվ 41 հասցեում գտնվող 7-րդ մասնաշենքի 67 253 000 ՀՀ դրամ շուկայական արժեքով 268.3 քառ. մետր մակերեսով 1-ին հարկը «Երևանի հենաշարժական համակարգի խախտումներ ունեցող երեխաների թիվ 17 հատուկ դպրոց» պետական ոչ առևտրային կազմակերպությունից հետ վերցնելուն և 3 տարի ժամկետով անհատույց օգտագործման իրավունքով «ՎԻՎԱ» բարեգործական հասարակական կազմակերպությանը (հասցե՝ քաղաք Երևան, Կոմիտասի պողոտա շենք 23/3, բն. 48, գրանցման համար՝ 211.171.964232) հանձնելուն` իր կողմից ներկայացված ծրագրով նախատեսված աշխատանքների իրականացման համար:
	Ընդունվել է ի գիտություն:


	3. ՀՀ կրթության, գիտության, մշակույթի և սպորտի նախարարություն
	11.02.2022թ.

	
	N 01/20.1/2859-2022

	Ի պատասխան Ձեր 07.02.2022թ.-ի հ.ԳՍ//2727-2022 գրության՝ հայտնում եմ, որ ՀՀ կրթության, գիտության, մշակույթի և սպորտի նախարարությունը «Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:

	4. ՀՀ կադաստրի կոմիտե
	14.02.2022թ.

	
	N ՍԹ/1296-2022

	[bookmark: _GoBack]Ի պատասխան Ձեր 2022 թվականի փետրվարի 7-ի N ԳՍ//2727-2022 գրության՝ հայտնում ենք, որ «Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:






